
(kamar yadda aka tsara don gabatarwa)

Barkanku da yamma. Ina mai farin cikin kasancewa tare da tarin ‘yan jaridu,
a yau. A yi min ahuwar da zan fara da abinda jama’ar Nijeriya suka saba: marhabin
da kowa da kowa.

Mun taru ne, a nan, domin murnar tunawa da wani muhimmin ‘yanci —
‘yancin kafofin watsa labaru. Ranar Tunawa da ‘Yancin Watsa Labaru ta samo
asali ne, tun daga ranar da aka Kaddamar da ita, a Birnin Windhoek, kan wadansu
alkawurran da manema labarun Nahiyar Afrika suka harhada, a 1991. A 1993,
Babban Taron Majalisar Dinkin Duniya, ya zartar da ranar 3, ga watan Mayu, a
matsayin Ranar Tunawa da ‘Yancin Watsa Labaru ta Duniya. A wannan ranar,
mun sake jaddada muhimmancin ‘yancin watsa labaru, da kuma tunatar da
gwamnatoci, game da hakKin da ya rataya, a wuyansu, na mutuntuwa da kuma
amincewa da ‘yancin fadar albarkacin baki, kamar yadda yake a cikin Yarjejeniya
ta 19, ta ‘Yancin Bil Adama ta Kasashen Duniya.

Taken bikin na Ranar ‘Yancin Watsa Labaru, ta Duniya, a 2016 shine:
“Samun Bayanai da Ainihin ‘Yanci — Wannan shine ‘Yancinka!” Babban
muhimmancin samar da bayanan, shine “Kare ‘Yancin Kafofin Watsa Labaru daga
Bincike da Sanya Idanu.” A ranar 25 ga watan Afrilun 2016, gwamnatin Amirka ta
Kaddamar da biki na biyar, na gangamin “’Yancin Kafofin Watsa Labaru.”
Wannan gangamin, ya yi bayanai game da irin tursasawar da ake yi wa manema
labaru, da kiraye-kiraye ga gwamnatoci, na da su kare ‘yancin bil adama, na
duniya, dangane da fadar albarkacin baki. Har ila yau, ta karrama ‘yan jaridu da
kafofin watsa labarun da aka riKa kai wa hari, da barazana da sanya wa idanu, da
kisa, ko kuma tsangwama, domin irin labarun da suka bayar da rahoto. Kasar
Amirka, za ta ci gaba da bayar da himma, kan ci gaban ‘yancin kafofin watsa
labaru, a fadin duniya, ta hanyar sanya hannu kan yarjejeniyoyi, da huldar
diflomasiyya, da kuma harkokin jakadanci. KwakKwaran ‘yancin watsa labaru, na
daga cikin muhimman abubuwan dake zaburar da gwamnatoci, wajen nuna gaskiya
da kuma dorewar mulkin demokradiyya, a duniya.



‘Yancin na watsa labaru, na da martaba, a Kasar Amirka, domin yana da
amfani ga mulkin demokradiyya. Kamar yadda Thomas Jefferson ya taba
bayyanawa ne, “Ba za a iya dankwafe walwalarmu ba, sai ta ‘yancin watsa labaru,
haka ba za a taKaita ta ba, ba tare da an fada cikin hadarin rasa ta ba”. Jefferson ya
kuma Kara da cewa, “Da za a bar ni, in yanke hukuncin ko za mu iya samar da
gwamnatin da babu jaridu ko jaridun da ba su da gwamnati, ba zan yi wata-wata
ba, ga cewa, na fi son jaridun da ba gwamnati.”

‘Yantattar kafar watsa labaru na taimakawa, ga gamsar da bukatun al’umma,
bisa ga sanin wani al’amarin dake shafar rayuwarsu. Ta kuma hannun ‘yantattar
kafar watsa labarun ne, jama’a ke sanar da gwamnatocinsu, game da ra’ayoyinsu
dangane da manufofi da kuma abinda suke yi. Tantaunawa, a tsakanin gwamnati
da wadanda ake mulka, ta fi tasiri, a yanayin da kowa ke da ‘yanci, da damar fadar
albarkacin bakinsa.

Nijeriya na da Kwararan kafofin watsa labaru masu ‘yanci. Amma, har
yanzu, akwai wadansu abubuwan damuwa, game da ’yancin manema labaru, kan
gudanar da ayyukansu. Kafofin watsa labaru na taimaka wa gwamnatin Nijeriya,
na kasancewa a tsaye, wajen dagewa kan jagorancin gudanar da zaben adalci a
cikin lumana, a Nijeriya. Duk da wannan kyakkyawan al’amari, dole, mu kasance
a cikin shirin kare wannan ‘yanci. A cewar Dandalin ‘Yanci, an kama wani dan
Nijeriya, mai dauko wa Kamfanin Dillancin Labaru, a watan Fabrairun 2015. An
yi zargin cewa, wannan dan jaridar, ya tsoma kansa cikin leKen asirin Kasa, da
shirin “aikewa da munanan rahotanni ga duniya.” Masu lura da al’amurran gida da
kuma duniya, sun yi imanin wannan na daga cikin halayyar gwamnatin da ta
gabata, na KoKarin dakushe kafofin watsa labaru, na duniya, dangane da yayata
labarun babban zabe. A watan Maris na 2015, wata jaridar yanar-gizo, mai suna
Premium Times, ta fuskanci hare-haren hana ma ta gudanar da aiki, abinda ya
sanya ta dan samu tsaikon dauko labarun zaben shugaban Kasa. A watan Disambar
2015, mun ji irin koken da jama’a suka rika yi, game da wani batun Majalisa
Dattijai, kan “Dokar Hana Gabatar da Koke-koke Barkatai” da mutane da dama,
suka ga wata hanyar ce ta sanya wa shafukan kyautata rayuwa na yanar-gizo
takunkumi. Muna farin cikin jin cewa, sashen zartaswa, na wannan gwamnati, bai
amince da wannan batun ba.

Akwai kuma wani shiri, da aka tsara, ga duk wanda ke nan, a yau. Manyan
alkalanmu, za su yi amfani da lokacinsu, mai daraja, domin kasance tare da mu, da
kuma bayyana ma na, wadansu muhimman al’amurra, game da illolin sanya idanu
ga kafofin watsa labaru. Mista Azu Ishiekwene, mawallafin jaridar 7he Interview,
kuma tsohon dan jarida, zai bayyana ma na, irin abubuwan da ya sani, dangane da



‘yancin kafofin watsa labaru da kuma ‘yan jaridu, a Nijeriya. Mista Dayo Aiyetan,
na Cibiyar Bayar da Rahoton da Aka Binciko, ta Duniya, zai yi Korafi game da
Kalubalen bin diddikin abubuwan dake faruwa, a wannan zamanin. Mista Femi
Longe, daya daga cikin wadanda suka kafa kamfanin Co-Creation Hub Nigeria, zai
bayyana ma na abinda ake kira gudanar da mulki, ta kafar yanar-gizo, da kuma
‘yancin kafofin watsa labaru, a Nijeriya. Na gode, da ku ka kasance tare da mu.

Ina kuma farin cikin bayyana bikin Kaddamar da Hadaddiyar Kungiyar ‘Yan
Jaridun Zaman Lafiya, wani dandalin musayar bayanan ‘yan jaridu, da gudanar da
ayyukan da suka kamata, da kuma nuna irin yadda bayar da rahoton tashe-tashen
hankulan da za su inganta ingancin rahotanni, game da Kungiyar Boko Haram.

A bangaren Kasar Amirka, za mu ci gaba da taimakawa, wajen Karfafa
KoKarin cibiyoyin mulkin demokradiyyar Nijeriya, da kuma tilasta yin aiki da
‘yancin bil adama, ta hanyar inganta ‘yancin bayar da labaru da kuma na kafofin
watsa labaru. Ina fatar wa kowa alherin tantauna al’amarin. Na gode.



